
МИНИСТЕРСТВО ЗА ФИНАНСИИ

Врз основа на член 10, став (4) од Законот за субвенционирање на станбен кредит 
(„Службен весник на Република Македонија“ бр. 158/11, 24/13, 43/14 и 109/14), 
министерот за финансии, донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ФОРМАТА И СОДРЖИНАТА НА БАРАЊЕТО ЗА СУБВЕНЦИОНИРАН СТАНБЕН 

КРЕДИТ, ПОТРЕБНИ ДОКУМЕНТИ КОИ СЕ ПОДНЕСУВААТ ЗАЕДНО СО 
БАРАЊЕТО И ОБРАЗЕЦ ЗА ПОТВРДА НА ИСПОЛНЕТОСТ НА УСЛОВИТЕ

Член 1
Во Правилникот за формата и содржината на барањето за субвенциониран станбен 

кредит, потребни документи кои се поднесуваат заедно со барањето и образец за потврда 
на исполнетост на условите („Службен весник на Република Македонија“ бр. 2/12) во 
членот 3, став 1, во алинејата 1, зборовите „и дополнителни приходи“ се бришат.

Алинејата 2 се брише.
Во алинејата 4 сврзникот „и“ на крајот од реченицата се заменува со точка и запирка.
Aлинејата 5 се менува и гласи:
„- пред-договор односно договор за продажба на станот односно куќата, заверен на 

нотар, во случај барателот на субвенциониран станбен кредит да има во негова 
сопственост, во сосопственост или заедничка сопственост со брачниот другар или во 
сопственост на брачниот другар само еден стан/куќа на територијата на Република 
Македонија кој/а го/ја продава заради купување на поголем стан или изградба/купување 
на нова поголема куќа за потребите на сопственото домување, а со кој е договорено 
најдоцна во рок од една година од денот на склучување на договорот за субвенциониран 
станбен кредит да се изврши купопродажбата;“ 

По алинејата 5 се додаваат четири нови алинеи кои гласат:
„- доказ за наследство, доколку барателот има во негова сосопственост или во 

сосопственост на брачниот другар дел од само еден стан или дел од само една куќа, која е 
стекната по основ на наследство, а делот на сосопственоста не надминува една половина 
од станот, односно куќата;

- правосилно одобрение за градење на име на барателот за изградба на нова куќа 
односно за доградба/надградба на куќа;   

- склучен договор за градење со сопственик на куќа во случај барателот да нема во 
негова сопственост, во сосопственост или заедничка сопственост со брачниот другар, стан 
односно куќа на територијата на Република Македонија, за да изврши надградба или 
доградба за потребите на сопствено домување и

- доказ дека објектот е срушен или стручно мислење од лиценцирано лице со кое се 
потврдува дека објектот ќе се руши за на негово место да се изгради нов и одобрение 
за градење на нова куќа на местото на куќата која се руши, во случај барателот да има 
во негова сопственост, во сосопственост или заедничка сопственост со брачниот 
другар или во сопственост на брачниот другар само една куќа на територијата на 
Република Македонија која ја руши заради изградба на нова поголема куќа за 
потребите на сопственото домување.“  

Член 2
Прилозите 1 и 2 се заменуваат со нови Прилози 1 и 2, кои се составен дел од овој 

правилник. 

Член 3
Овој правилник влегува во сила наредниот ден од денот на објавувањето во „Службен 

весник на Република Македонија“.

Бр. 13-26622/4
18 август 2014 година Министер за финансии,

Скопје м-р Зоран Ставрески, с.р.

